
Minnisblað 19. janúar 2001.
Til heilbrigðis- og tryggingamálanefndar Alþingis.
Frá starfshópi um hvernig bregðast skuli við dómi Hæstaréttar 19. desember
2000 í málinu nr. 125/2000.

Að beiðni formanns heilbrigðis- og tryggingamálanefndar fylgja hér með til viðbótar
skýrslu starfshópsins eftirfarandi athugasemdir:

1. Tímabilið 1. janúar 1999 og fram að uppkvaðningu dóms Hæstaréttar var í 
gildi lagaregla, sett af Alþingi með lögum nr. 149/1998, sem rétturinn taldi 
ganga of langt og gegn stjómarskrá. Leiðrétting fmmvarpsins lýtur að því að 
draga úr skerðingunni þetta tímabil. Ekki er gert ráð fyrir að neinn glati 
réttindum sem hann hefur notið. Það verður því ekki í neinu tilviki um að ræða 
íþyngjandi afturvirka ákvörðun. í frumvarpinu er lagt til að sama regla gildi 
um þetta tímabil og gilda skal til frambúðar, þ.e. frá 1. febrúar nk. og þar til 
annað verður ákveðið.

2. í lögfræði hefur verið litið svo á að óheimilt sé að setja íþyngjandi reglur með 
afturvirkum hætti. Þetta á sérstaklega við um álagningu skatta og gjalda. I því 
tilviki sem hér um ræðir gilti tiltekin efnisleg skerðingarregla frá 1. janúar 
1999 sem Hæstiréttur taldi ganga of langt. Frumvarpið gerir ráð fyrir að í stað 
fyrri reglu komi önnur efoisleg regla fyrir sama tímabil sem gengur mun 
skemmra. Fyrir örorkulífeyrisþega í hjúskap virkar reglan því með ívilnandi 
hætti en ekki íþyngjandi hætti. Örorkulífeyrisþegar í hjúskap þurfa m.ö.o. eftir 
fyrirhugaða lagasetningu ekki að þola sömu skerðingu og áður viðgekkst. Slík 
ívilnandi afturvirk regla, sett af Alþingi, verður því lögfræðilega talin fullgild 
enda brýtur hún ekki með neinum hætti á borgurunum miðað við það sem áður 
gilti.


